ՏԵՂԵԿԱՆՔ

«Պահեստազորայի պատրաստության շրջանակներում իրականացվող միջոցառումների կազմակերպման կարգը սահմանելու մասին» ՀՀ կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ

	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության

նախարարություն
	1.Նախագծի հավելվածի 2-րդ, 4-րդ, 5-րդ, 7-րդ, 20-րդ, 28-րդ, 29-րդ, 30-րդ, 31-րդ, 33-րդ, 34-րդ կետերի դրույթներն արդեն իսկ նախատեսված են «Զինվորական ծառայության և զինծառայողի կարգավիճակի մասին» ՀՀ օրենքում: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 8-րդ մասի պահանջներից՝ համաձայն որի նորմատիվ իրավական ակտերում բացառվում են իրավական նորմերի անհիմն կրկնությունները: Այդ առումով անհրաժեշտ է խմբագրել հիշյալ կետերը և հղում կատարել «Զինվորական ծառայության և զինծառայողի կարգավիճակի մասին» ՀՀ օրենքի համապատասխան հոդվածներին՝ համաձայն «Նորմատիվ իրավական ակտերի մասին» ՀՀ օրենքի պահանջների: Հակառակ դեպքում կստացվի, որ հիշյալ դրույթները ոչ թե օրենքի, այլ կառավարության որոշման դրույթներ են:
2.Հավելվածի 7-րդ կետում անհրաժեշտ է հստակեցնել, թե որ անհրաժեշտ դեպքերի մասին է խոսքը: Գտնում ենք, որ անհրաժեշտ դեպքերը պետք է սահմանվեն սույն որոշմամբ կամ վարժական հավաքներին վերաբերող ՀՀ կառավարության որոշումներով:
3.Հավելվածի 19-րդ կետն անհրաժեշտ է խմբագրել՝ համապատասխանեցնելով հավելվածի 48-րդ կետին: Մասնավորապես անհրաժեշտ է հանել «որևէ տեսակի տնտեսական ու շինարարական, ինչպես նաև» բառերը:

4. Հավելվածի 22-րդ կետում անհրաժեշտ է հստակ նշել, թե ինչ կարգով և ում կողմից է իրականացվում յուրացման գնահատումը: Մասնավորապես՝ ամփոփաթերթում նշված է, որ ծրագրային նյութի յուրացման գնահատումն իրականացվելու է ՀՀ զինված ուժերում գործող մարտական պատրաստության ուսումնական փուլերի գնահատման ձևաչափով: Այդ առումով վերոնշյալ հիշատակումն անհրաժեշտ է ներառել կարգի տեքստում՝ 22-րդ կետում, ինչը կապահովի իրավական որոշակիության սկզբունքի ամրագրմանը:

5. Հավելվածի 24-րդ կետում անհրաժեշտ է նշել, թե հաշվետվության ձևն ինչ իրավական ակտով է հաստատվում:
6. Նախագծի հավելվածի Ձև 1-ում և Ձև 3-ում «Հասցեն» բառն անհրաժեշտ է փոխարինել «Բնակության վայրը» բառերով: Հիշյալ առաջարկը բխում է ՀՀ քաղաքացիական օրենսգրքի 23-րդ հոդվածի պահանջներից:
	Գտնում ենք, որ տվյալ դեպքում անհիմն կրկնու-թյուններ առկա չեն, որոշման նախագիծն ամբողջականաց-նում է օրենքով սահմանված պահեստազորային պատ-րաստության գործընթացը, անհրաժեշտ կարգավորում-ների փոխարեն օրենքին հղում տալով կխաթարվի նախագծի կարգավորիչ բովանդակությունը:
Գտնում ենք, որ դեպքերի նախատեսումը կհակասի Օրենքի 59-րդ հոդվածի 4-րդ մասին: Միաժամանակ, հնարավոր չէ սպառիչ նախատեսել բոլոր դեպքերը, որոնք անհրաժեշտություն կառաջացնեն երկարաձգելու վարժական հավաքների ժամկետները: 
Ընդունվել է, 19-րդ կետը խմբագրվել է:

Ընդունվել է, 22-րդ կետում կատարվել է լրացում:

Ընդունվել է, 24-րդ կետը խմբագրվել է:

Ընդունվել է:

	2.
	ՀՀ ֆինանսների նախարարություն
	Առաջարկություններ և դիտողություններ չկան:
	Ընդունվել է ի գիտություն:

	3.
	ՀՀ ազգային անվտանգության ծառայություն


	1. Նախագծի 14-րդ կետը խմբագրել հետևյալ բովանդակությամբ. «Ծանուցման հիման վրա զինվորական կոմիսարիատ ներկայացած պահեստազորայինն անցնում է բուժհետազոտում, որի արդյունքներով վարժական հավաքի կանչվելու ենթակա ճանաչվելու դեպքում ուղարկվում է վարժական հավաքի անցկացման զորամաս` Հայաստանի Հանրապետության պաշտպանության նախարարության ուժերով և միջոցներով: Վարժական հավաքների ընթացքում այն պահեստազորայինների վերաբերյալ, որոնք փաստացի առնչվելու են պետական կամ ծառայողական գաղտնիք հանդիսացող նյութերին կամ արտադրանքին, սահմանված կարգի համաձայն ձևակերպվում են համապատասխան ձևի թույլտվություններ»:
2. Նախագծի 16-րդ կետում «պետական և ռազմական» բառերը փոխարինել «պետական և ծառայողական» բառերով:
3. Նախագծի 18-րդ կետում «զինամթերք» բառը փոխարինել «ռազմամթերք» բառով` համապատասխան փոփոխություններ կատարելով նաև նախագծի ամբողջ տեքստում:

4. Նախագծի 44-րդ կետում ավելացնել նոր ենթակետ հետևյալ բովանդակությամբ. «Հատուկ կարևորության, հույժ գաղտնի և գաղտնի տեղեկություններին առնչվելու թույլտվության ձևակերպման ենթակա ծառայողների պաշտոնների անվանակարգությունում ընդգրկված պաշտոնի համար նախորոշված ակտիվ պահեստազորայինների վերաբերյալ սահմանված կարգի համաձայն ձևակերպվում են համապատասխան ձևի թույլտվություններ»:
	Ընդունվել է:
Ընդունվել է:

Ընդունվել է:

Ընդունվել է մասամբ, 40-րդ կետում լրացվել է նոր նախադասություն:



	3.
	ՀՀ ոստիկանություն 
	Առաջարկություններ և դիտողություններ չկան:
	Ընդունվել է ի գիտություն:

	4.
	ՀՀ մարդու իրավունքների պաշտպան


	1. Կարգի 11-րդ կետի 2-րդ ենթակետով նախատեսվում է, որ պահեստազորա​յինները վարժական հավաքներին մասնակցելու համար կարող են ծանուցվել նաև էլեկտրոնային եղանակով: Մինչդեռ Կարգում էլեկտրոնային եղանակով ծանուցման գործընթացը պատշաճ իրականացնելու համար անհրաժեշտ կարգավորումներ նախատեսված չեն, ինչը վերանայման կարիք ունի: Ուստի էլեկտրոնային եղանակով ծանուցման գործընթացը պատշաճ իրականացնելու համար առաջարկվում է նախատեսել անհրաժեշտ կարգավորումներ:

2. Կարգի 12-րդ կետի 2-րդ նախադասությամբ նախատեսվում է, որ վարժական հավաքների ընթացքում սպաներ պատրաստելու համար ընտրվում են պահես​տա​զորում հաշվառված բարձրագույն կրթություն ունեցող այն քաղաքացիները, ովքեր ենթասպայական կազմից են: Արդյունքում ստացվում է, որ պահեստազո​րում հաշվառված և բարձրագույն կրթություն ունեցող քաղաքացին չի կարող ստանալ «լեյտենանտ» զինվորական կոչում, եթե նա ենթասպայական կազմից չէ, ինչը համահունչ չէ «Զինվորական ծառայության և զինծառայողի կարգավիճակի մասին» ՀՀ օրենքի կարգավորմանը: Մասնավորապես` «Զինվորական ծառայության և զինծառայողի կարգավիճակի մասին» ՀՀ օրենքի 11-րդ հոդվածի 1-ին մասի 4-րդ կետի համաձայն` «լեյտենանտ» զինվորական կոչում շնորհվում է պահեստազորում հաշվառված և բարձրագույն կրթություն ունեցող քաղաքացիներին` պահեստազորային պատրաստության շրջանակներում կազմակերպվող միջոցառումներին մասնակցելուց հետո: Այսինքն` նշված օրենքով չի պահանջվում, որ «լեյտենանտ» զինվորական կոչում ստանալու համար զինապարտ քաղաքացին լինի ենթասպայական կազմից: Առաջարկում ենք Կարգի 12-րդ կետի 2-րդ նախադասությունը համա​պատասխանեցնել «Զինվորական ծառայության և զինծառայողի կար​գա​վի​ճակի մասին» ՀՀ օրենքի նշված դրույթին:

3. Կարգի 22-րդ կետի համաձայն` վարժական հավաքների ավարտից հետո անցկացվում է անցած ծրագրային նյութի յուրացման գնահատում: Կարգով նախատեսված չեն, թե ինչ չափանիշներով և ում կողմից է իրականացվում վարժական հավաքների մասնակիցների գնահատումը: Ուստի առաջարկվում է սահմանել գնահատման չափանիշներ, ինչպես նաև նախատեսել կարգավորումներ գնահատումն իրականացնող մասնագետների ընտրության կարգի վերաբերյալ:
	Ընդունվել է, 11-րդ կետի 2-րդ ենթակետը լրացվել է նոր նախադասությամբ:

Տվյալ պարագայում ենթաս-պայական կազմը ներառում է օրենքի համաձայն կրտսեր ենթասպայական և ավագ ենթասպայական կազմերի պահեստազորայիններին, ընդ որում, այն պահեստազորա-յինները, ովքեր պարտադիր զինվորական ծառայության են զորակոչվել բարձրագույն կրթություն ստանալուց հետո, առանց բացառության ունեն կրտսեր ենթասպայական կոչումներ:

Ընդունվել է. 22-րդ կետում նախատեսվել է, որ ծրագրային նյութի յուրացման գնահատումն իրականացվելու է ՀՀ զինված ուժերում գործող մարտական պատրաստու-թյան ուսումնական փուլերի գնահատման ձևաչափով:

	5.
	Օրենսդրական կարգավորման ազգային կենտրոն
	Առաջարկություններ և դիտողություններ չկան:
	Ընդունվել է ի գիտություն:

	6.
	ՀՀ վարչապետի աշխատակազմի իրավաբանական վարչություն
	1. Որոշման նախագծի հավելվածի 1-ին կետից հանել <այդ միջոցառումներին քաղաքացիներին ներգրավման հետ կապված հարաբերությունները> բառերը:
2. Որոշման նախագծի հավելվածի 2-րդ կետում անհրաժեշտ է նշել օրենքի համապատասխան հոդվածը: 
3. Որոշման նախագծի հավելվածի 4-րդ կետում հստակեցման կարիք ունի <և երկրորդ> հասկացությունը, իսկ 8-րդ կետում՝ <լրահամալրման> հասկացությունը:

4. Որոշման նախագծի հավելվածի 11-րդ կետում նշված է, որ վարժական հավաքների անցկացման գործընթացում զինվորական կոմիսարիատները էլեկտրոնային եղանակով ծանուցում են վարժական հավաքների կանչելու մասին: Տվյալ եղանակով ծանուցումը վարաժանքների կազմակերպման համար կարող խնդիրներ առաջացնել հետագայում, քանի որ հստակ նշված չէ, որ պահից է անձը համարվում ծանուցված, սահմանված չեն բավարա մեխանիզմներ անձի ծանուցումը պատշաճ կարգով ապահովելու համար, որի կապակցությամբ անհրաժեշտ է հաշվի առնել Սահամանադրական դատարանի 2015 թվականի հունվարի 27-ի «Մուսալեռ» տպագրատուն» ՍՊԸ-ի դիմումի հիման վրա` «Սնանկության մասին» ՀՀ օրենքի 90-րդ հոդվածի 2-րդ մասի 2-րդ պարբերության` Հայաստանի Հանրապետության Սահմանադրությանը համապատասխանության հարցը որոշելու վերաբերյալ գործով որոշումը: 
5. Որոշման նախագծի հավելվածի 13-րդ կետում <իբրև> բառը փոխարինել <որպես> բառով: 
6. Որոշման նախագծի հավելվածի 14-րդ կետում անհրաժեշտ է հստակեցնել <ձևակերպվում են համապաստական ձևի թույլտվություններ> հասկացությունը, պարզ չէ, թե ինչ ձևի մասին է խոսքը: 
8. Որոշման նախագծի հավելվածի 15-րդ կետի՝ 1) 1-ին ենթակետում հստակեցնել <ազատելով այլ պարտականությունների կատարումից> եզրույթը: 2) 3-րդ ենթակետոււմ նշված է, որ հավաքները սկսելուց մեկ շաբաթ առաջ ուսումնական ծրագրին և ժամանահաշվարկին համապատասխան կազմում և հաստատում են պարապունքների դասացուցակը, անհրաժեշտ է նշել ինչ ակտով է հաստատվելու: 
9. Որոշման նախագծի հավելվածի 16-րդ կետից պարզ չէ, ինչ ձևով պետք է հավաքների ղեկավարիների պատախասխանատուները հետևեն պետկան և ծառայողական գաղտնի պահպանման պայմաններին: 
10. Որոշման նախագծի հավելվածի 19-րդ կետից հստակ չի հասկացվում, թե որն է համարվում պարտականությունների հետ չառնչվող աշխատանք:
11. Որոշման նախագծի հավելվածի 21-րդ կետում անհրաժեշտ է նշել հեռացման պատճառներ ինչ կարող է հանդիասանալ:
12.Հստակեցնել որոշման նախագծի հավելվածի 27-րդ կետի 2-րդ, 3-րդ, 4-րդ ենթակետերը:  
	Ընդունվել է, 1-ին կետը խմբագրվել է:
Չի ընդունվել, քանի որ «Նորմատիվ իրավական ակտերի մասին» ՀՀ օրենքի 17-րդ հոդվածի 3-րդ մասի համաձայն՝ հղումները կատարվում են միայն հիմնական ակտին կամ հիմնական ակտի մասերին:
4-րդ կետում «և երկրորդ» բառը վերաբերում է երկրորդ կարգի պահեստազորին, որը սահմանված է «Զինվորական ծառայության և զինծառայողի կար​գա​վի​ճակի մասին» ՀՀ օրենքի 59-րդ հոդվածի 1-ին մասում, իսկ 8-րդ կետում «լրահամալրման» բառը դա զորքերի համալրումն է պատերազմական ժամանակի հաստիքներով:
Ընդունվել է, 11-րդ կետի 2-րդ ենթակետը խմբագրվել է:
Ընդունվել է:

Գտնում ենք, որ հստակեցման կարիք չկա, խոսքը համապատասխան մարմնի կողմից գաղտնի տեղեկություններին առնչվելու թույլտվության մասին է:

Ընդունվել է, 15-րդ կետի 1-ին ենթակետը խմբագրվել է:

Չի ընդունվել, 15-րդ կետում հստակ նշված է, որ պարապմունքների դասացու-ցակը կազմում և հաստատում է զորամասի հրամանատարը:
Ընդունվել է, 16-րդ կետը խմբագրվել է:

Ընդունվել է, 19-րդ կետը խմբագրվել է:

Ընդունվել է, 21-րդ կետը խմբագրվել է:

Չի ընդունվել, քանի որ անհասկանալի է, թե ինչ հստակեցման մասին է խոսքը:

	7.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Ներկայացված առաջարկությունները և դրանց վերաբերյալ դիրքորոշումը տրված են առանձին տեղեկանքով:

